
1 Bakgrunn

Tillitsmannsordninga i Forsvaret (TMO)takkar for tilsendt høyringsnotat angåande allmenn
verneplikt, innføring av verneplikt for kvinner.

2 Drøfting

TMO har lese gjennom høyringsnotatet. Allmenn verneplikt og innføring av verneplikt for
kvinner har vore ei viktig sakfor TMO lenge, og ordninga ønskjer å nytte dette høvet til å stille
oss bak framlegget. TMO ønskjer å kommentere spesielt følgjande punkt:

2.1 Informasjon til kvinner om verneplikt

Ettersom endringane vil ha stor innverknad på mange kvinner, er det særsviktig at det vert
gjeve tilstrekkeleg med informasjon. I ein overgangsperiode vil ein oppleve å ha både
kvinnelege vernepliktige og frivillig tenestepliktige inne til same tid. Difor må all informasjon
være klar og tydeleg, og ikkje minst lett tilgjengeleg, for kvinner frå og med 97-kullet så snart
som råd.

2.2 Oppseiingsfristen for kvinner

TMO er positive til at oppseiingsfristen/angrefristen som i dag berre gjeld for kvinneleg
militært personell som frivillig tenestegjer i Forsvaret vert oppheva. Sjølv om det vil vere
kvinner som er komne inn på ulike vilkår, er det viktig at situasjonen er lik når dei fyrst er inne.

3 Konklusjon

TMO sender med dette over sine kommentarar til høyringsnotatet angåande endringar I
vernepliktsloven og heimevernsloven.

